
ASTEASUKO UDALA
(GIPUZKOA)

JON GIL BELTZA JAUNAK, ZUZENBIDEAN LIZENTZIADUNA, ASTEASUKO
UDALEKO BITARTEKO IDAZKARI-KONTUHARTZAILEAK,
ZIURTATZEN DU:

AFAren 206 atalaren salbuespenarekin: Udalbatzak, 2024ko abenduaren 17ko bilkuran,

beste gai batzuren artean, ondorengo erabakia hartu zuela:

Asteasuko Udalean Euskararen Erabilera Normalizatzeko Plan Estrategikoa 2024-
2027: onespena

|. Kultura, Euskara, Turismoa eta Hezkuntza Informazio Batzordeak, 2024ko azaroaren
12an eginiko bilkuran, irizpen hau eman du:

‘Eranskin gisa doan ASTEASUKO UDALEAN EUSKAREN ERABILERA
NORMALIZATZEKO PLAN ESTRATEGIKOA (2024-2027)-ren ALDEKO IRIZPENA
EMATEA”.

II. Euskadiko Toki Erakundeei buruzko apirilaren 7ko 2/2016 Legearen 7. artikuluan
jasotakoaren arabera, Udalei izendatzen zaie, eskumen propio gisa, izendatuta
dauzkaten arloetako zerbitzu eta jardueretan euskararen erabilera sustatzeko eta
euskararen normalizazioa planifikatzeko eskumena. Eskumen hori egikaritu ahal
izateko, udal bakoitzak beharrezkoak diren neurriak hartuko ditu eta euskararen
erabilera normalizatzeko beharrezkoak diren planak onetsi eta garatuko ditu, kontuan
izanik instituzio komunetatik eta indarrean dagoen legeriatik euskararen erabilerari
dagokionez eratorritako planifikazio eta erregulazio-irizpideak.

Era berean, udalei izendatzen zaie, eskumen propio gisa, hartatik eratortzen diren
ahalmen eta funtzioekin, beren lurralde-eremuan euskararen ezagutza sustatzeko eta
erabilera dinamizatzeko eskumena, horretarako zerbitzuak eta jarduerak zuzenean
antolatuz, edo beste pertsona edo erakunde batzuek euskara sustatu eta dinamizatze
aldera burutzen dituzten jardueren finantzaketan lagunduz.

Udalerriek euskararen erabileraren eremuan aitortuak dituzten eskumenak baliatu ahal
izango dituzte ordenantzak, erregelamenduak eta jarduera-planak onartuz.

Hala, aipatu 2/2016 Legearen 17.1.26) artikuluan jasotakoaren arabera, lege horretan

eta aplikatu beharreko legerian xedatutakoaren esparruan, udalerriek honako esparru
material honetan erabili ahal izango dituzte eskumen propioak: “Euskararen erabilera

sustatzeko udal-planak idatzi, onartu eta kudeatzea, lege honen 7. artikuluan
xedatutakoa gorabehera”.

lll. 11/2022 Legeak, abenduaren lekoak, Euskal Enplegu Publikoarenak, 187.2
artikuluan xedatzen duela herri erakundeek euskararen erabilera sustatzea:

“2.— Euskal administrazio publikoek saiatu behar dute beren zerbitzuko langileek
hizkuntza-gaikuntza egokia izan dezaten eta euskara erabil dezaten euren jarduera-
eremuan, eta, horretarako, beharrezkoak diren neurriak hartuko dituzte”.

Horrekin lotuta, 187.3 artikuluan zehazten da erakundeek hizkuntza-plangintzako tresna
bat izatea:

“3.— Horretarako, euskal administrazio publikoek, haien mendeko instituzio eta
organismoek, Eusko Jaurlaritzak berariaz ezarritako irizpideei jarraituz, hizkuntza-
plangintzarako tresnak onartuko dituzte, bakoitzak berea, eta bertan finkatuko dituzte
plangintzaldi bakoitzerako lortu nahi diren helburuak, hartu behar diren neurriak eta jarri
behar diren bideak”.

V. 19/2024 Dekretuak, otsailaren 22koak, Euskal Sektore Publikoan euskararen
erabilera normalizatzekoak 5.artikuluan xedatzen duela sektore publikoko entitateek
plan estrategiko bat eduki behar dutela euskararen erabilera normalizatzeko. Eta artikulu
berean xedatzen duela sektore publikoko entitateek Hizkuntza Ofizialak Erabiltzeko
Irizpideak prestatu eta onartu behar dituztela.

Aipatu Dekretuaren 17.2 artikuluari segituz, plangintzaren lehen urtean onartu behar da
plan estrategiko hori. Ordea, VII. plangintzaldian (2023-2023) ezinezkoa izan da hori
betetzea, Eusko Jaurlaritzako Hizkuntza Politika eta Kultura Sailak aldatu egin duelako
plan estrategikoak egiteko eredua (Kemen metodologia), eta metodologia horretara
egokitutako aplikazio informatikoa (Saregin) ez delako prest egon 2023 amaiera arte.
Horrenbestez, 2024an onartu beharko da plan estrategiko berria.

V. 19/2024 Dekretuaren 9.2 artikuluari jarraikiz, entitate bakoitzak, plangintzaldi
bakoitzaren hasieran, berrikusi egin behar ditu irizpide horiek, eta beharbada, egokitu.
Hain justu ere, VII. Plangintzaldiren diseinu testuinguru horretan, premiazkoa da
Hizkuntza Ofizialak Erabiltzeko Irizpideak egokitzea, plan estrategikoarekin uztartzeko.

VI. Udalbatzak, 2022ko azaroaren 23ko bilkuran, beste gai batzuren artean, Asteasuko
Udala Udalerri Euskaldunen Mankomunitatean (UEMAnN) sartzea erabaki zuen, eta
Hizkuntza Ofizialak Erabiltzeko Irizpideak prestatzeko, aintzat hartu da Asteasuko
Udalaren testuingurua eta urteotan egindako ibilbidea. Horretarako, hizkuntza-irizpideak
modu bateratuan landu dira UEMArekin, Mankomunitateko udalen arteko koherentzia
lortzeko asmoz.

VII. 19/2024 Dekretuaren 17.8 artikuluan xedatutakoa betetzeko, plana onartu aurretik
txostena eskatu zaio Eusko Jaurlaritzako Hizkuntza Politika eta Kultura Sailari.

Aipatu txostena 2024/11/28an helarazi zaio Udalari.

VIIl. Une honetan, Asteasuko Udala prest dago aipatu plana onartzeko. Dena den,
planean onartu eta argitaratu berri izan den Asteasuko Udaleko lanpostuen zerrenda
berria txertatu egin da, izan ere, 19/2024 Dekretuaren 22 artikuluak hau xedatzen baitu:

22. artikulua Hizkuntza-eskakizunak.

1-Hizkuntza-eskakizunak zehazten du lanpostua betetzeko eta bertan jarduteko behar
diren euskararen gaitasun-mailen multzoa. Euskal sektore publikoko entitateetako
lanpostu bakoitzak bere hizkuntza-eskakizuna izango du esleituta, eta eskakizun hori,
derrigortasun-datarekin batera hala badagokio, nahitaez adierazi beharko da
entitatearen lanpostu-zerrendan.

Lanpostu-zerrendetan edo, hala badagokio, enplegu publikoa antolatzeko tresha
osagarrietan, bereizita jasoko dira, batetik, lanpostu bakoitzari esleitutako idazmena eta
irakurmena trebetasunak, eta, bestetik, mintzamena eta entzumena trebetasuna

6--Lanpostuari dagozkion eginkizunak betetzeko, idatzizko zein ahozko adierazpen- eta
ulermen-trebetasunetan gaitasun-maila bera behar denean, hizkuntza-eskakizuna
simetrikoki adieraziko da, eskema honetako konbinazioen arabera:

IDAZMENA ETA | MINTZAMENA ETA
IRAKURMENA ENTZUMENA

Bl Bl

B2 B2

Cl Cl

C2 C2

7-Aldiz, lanpostuari dagozkion eginkizunak betetzeko, idatzizko zein ahozko adierazpen-
eta ulermen-trebetasunetan gaitasun-maila diferenteak behar direnean, hizkuntza-
eskakizuna asimetrikoki adieraziko da, eskema honetako konbinazioen arabera:

IDAZMENA ETA | MINTZAMENA ETA
IRAKURMENA ENTZUMENA

A2 Bl

A2 Cl

Bl B2

Bl C1l

Lan Toki Administrazioaren Jardunbideari buruzko 7/1985 Legeak, apirilaren 2koak,
bere 22.2.i) artikuluan eman dion ahalmenaz, Asteasuko Udalbatzarrak, 2023/12/26ko
bilkuran, erabaki du, Asteasuko Udaleko lanpostuen zerrenda aldatzea, onartutako

balorazioan jasotako ordainsarien zenbatekoa adieraziz eta sailkapen-talde /
azpitaldeetarako esleitutako titulazioak zuzenduz.

Erabaki hori eta lanpostuen zerrenda 2024/10/17ko Gipuzkoako Aldizkari Ofizialean
argitaratu egin da.

IX. Tokiko Autonomiari buruzko Europar Gutunak 6.artikuluan, 7/1985 Legeak, tokiko
araubidearen oinarriei buruzkoak, 4.1.a. artikuluan, eta 2/2016 Legeak, Euskadiko tokiko
erakundeei buruzkoak, 2.5.artikuluan, Udalei aitortzen dizkiete beren burua antolatzeko
ahalak.

X. Toki Araubidearen Oinarriak arautzen dituen apirilaren 4ko 7/1985 Legearen 21.1.s)
artikuluan xedatutakoaren arabera, Alkatetzari dagokio plan estrategikoak onartzeko
eskumena.

Hala ere, UEMAKo Koordinatzaileak proposatu du aipatu plana Udal Osoak onartu
dezan, planaren izaera eta hedadura, eta Hizkuntza Irizpideen izaera eta hedadura
ikusirik, Toki Araubidearen Oinarriak arautzen dituen apirilaren 4ko 7/1985 Legearen
22.2.d) artikuluan xedatutakoaren arabera.

Gauzak horrela, Asteasuko Udalbatzak
ERABAKIA HARTU DU

LEHENA. Onestea Asteasuko Udalean Euskararen Erabilera Normalizatzeko Plan
Estrategikoa 2024-2027.

BIGARRENA. Erabaki honen berri ematea Eusko Jaurlaritzako Hizkuntza Politika eta
Kultura Sailari eta Udalerri Euskaldunen Mankomunitateari.

HIRUGARRENA. Erabaki hau eta Asteasuko Udalean Euskararen Erabilera
Normalizatzeko Plan Estrategikoa 2024-2027 argitaratzea Udaleko iragarki-taulan eta
egoitza elektronikoan.

Eta horrela jasota gera dadin, eta behar diren ondorioetarako, honako ziurtagiria

luzatzen dut, Alkate Andrearen oniritziarekin, Asteasun.

O.l.
ALKATE ANDREAK

